
Profil tas-Sensiela:  

Isem tas-sensiela: (Y) Sliem (Maltese) 

Deskrizzjoni tas-Sensiela:  Kif il-qari tal-Vanġelu tal-Avvent 2011 iwassluna sas- sliem li jgħaddi lilhinn 

minn kull ma l-moħħ jista' jifhem.  

Keywords għas-Sensiela:  Sensiela-Y Sliem Sensiela-Sliem ispirazzjoni-nisranija ispirazzjoni nisranija 

qawmien ishru qumu Ġesù Kristu Inwelled Twelled Inwelldu lil Ġesù Vanġelu Avvent 2011 Sena-A 

ħajja f'Alla 

Script for ADVENT_A_1 Malti 

 

Y1 Sliem - Qum u Ntebaħ b'Realtá Aktar fil-Fond 

Kuljum għandna sfida: "Ishru, mela, għax ma tafuhx il -jum." Imma 

għandna x'ngħamlu wisq biex niffaċċjaw dak li  jgħaqqadna.  

Kull sena, kull xahar, kuljum, niġu wiċċ-imb-wiċċ ma' din l-isfida spiritwali: Qum! Attent għal dak li 

huwa aktar importanti! Iftaħ moħħok u qalbek għal dak li huwa sliem tassew, il-vera paċi. Ġesù din l-

isfida jsemmihielna hekk: Ishru, mela, għax ma tafuhx il-jum li fih jiġi Sidkom. (Mattew 24: 42) San 

Pawl jgħid lil Timotju: "insisti f'waqtu u barra minn waqtu ... int oqgħod dejjem b'għajnejk miftuħa." 

(2 Timotju 4:2-5) 

Imma kull sena, kull xahar, kuljum, ikollna wisq x'nagħmlu, u wisq affarijiet f'moħħna, tant li ma 

nkunux nistgħu noqogħdu attenti għar-realtà t'Alla hawn magħna!  Ma jkollniex moħħ. Tant għandna 

x'nagħmlu li ma nagħtux każ tal-aktar ħaġa importanti. Forsi nkunu lesti nħallu lil Alla jikkontrolla l-

futur tagħna, imma mhux li jikkontrollalna il-preżent. Ġesù jgħid li dan huwa urġenti, imma 

insomma, forsi għalija mhux urġenti biżżejjed? Ir-realtà t'Alla, kieku ma ngħattuhiex bil-ħafna 

affarijiet li rridu nagħmlu, jew li bilfors ikollhom isiru, ir-realtà t'Alla tgħaqqadni miegħi nnifsi - u ma' 

Alla. Tgħaqqad il-bnedmin ma’ xulxin, u m'Alla. 

Qatt smajtha l-istorja tar-Rabbi xiħ u għaref li kien qed jipprova jfiehem lill-istudenti tiegħu dwar il-

bidla mid-dlam għad-dawl? Staqsihom, "Kif tkun taf meta jkun spiċċa d-dlam, u jkun beda d-dawl? L-

istudenti wiġbuh, "Meta jkun hemm dawl biżżejjed biex jekk tara bhima jew siġra tkun tagħraf sew 

x'inhi." B'imħabba, spjegalhom bilmod, "Le, ikun meta tkun tista' tħares lejn raġel jew mara, u 

tagħrafhom bħala ħuk jew oħtok. Għax jekk m'intix kapaċi tara ’l ħuk fil-wiċċ ta' barrani, id-dlam ikun 

għadu ma bdiex jinħall; u d-dawl ikun għadu ma ġiex." 

Qari: Isaija 2:3-4 (Paċi fuq il-muntanja tal-Mulej), Salm 122 (Paċi ta' Ġerusalemm), Mathew 24:37-44, 

2 Timotju 4:2-5   

 

Y1 Sliem Easterspirit Malti Sensiela-Sliem Ispirazzjoni-Nisranija nisrani Malta Gesu Ġesù Kristu Alla spirtu "Spirtu s-Santu" 

kontemplazzjoni contemplatio "vjagg spiritwali" "sfida spiritwali" ishar mma tafuhx il-jum urgenti urġenti ħuk dlam dawl 

rabbi "Mattew 24" Skrittura Vangelu Kattolika trasformazzjoni "ħajja divina" "ħajja divina taghna" Qum Ntebaħ b'Realtá 

Aktar fil-Fond "Maltese language" 

--- 

Script for ADVENT_A_2 Malti 

 

Y2 Sliem - Agħmel il-Frott   

Minn fejn għandna nħarsu; u l 'frott  x'inhu?  

Ġwanni l-Battista, lill-Fariżej li ġew għandu fid-deżert, qalilhom, "Agħmlu mela frott xieraq ta' l-

indiema." (Mattew 3:8) Il-kelma Griega oriġinali minflok indiema hija metanoia, li fil-fatt tfisser ibdel 

il-perspettiva, il-viżjoni tiegħek; li tħares lejn il-ħajja mhux minn fejn tħares is-soltu iżda li tħares lejn 

il-ħajja minn dak il-post f'qalbek fejn jgħix il-Mulej. Għal kull wieħed u waħda minna, dan ifisser li 

jkollna speċi ta' qawmien mill-ġdid, speċi ta' twelid ġdid, għax huwa dan il-frott ta' bidla bħal din.  

Dan il-mod ta' kif inħarsu, aktar ma nħalluh isir parti mill-ħajja tagħna, aktar ma nkunu qed ngħixu 

bħala l-Jien il-ġdid jew il-"bniedem ġdid" li jsemmi San Pawl, dak il-"bniedem ġdid" li huwa kif 

jgħidilna hu, "maħluq skont Alla *jew: bħal Alla+, fil-ġustizzja u l-qdusija tassew" (Efesin 4:24; ara 

wkoll: Rumani 6:3-5; 1 Korintin 1:30, 6:11; 1 Pietru 1:14). Aħna msejħin nimxu fl-Ispirtu tal-bniedem 

il-ġdid. Dan inkunu nistgħu nħalluh jiġri fina aktar ma nistrieħu henjin f'Alla minflok ma nistrieħu fill-

"bniedem naturali" jew fil-jien tas-soltu tagħna. 

Normalment il-perspettiva li ngħixu biha hija dik tal-"bniedem naturali", kif isejjaħlu San Pawl, u dik 

il-perspettiva hija mdallma. Inkunu bħallikieku libsin nuċċali tax-xemx ġewwa tempju sabiħ billejl - 

ma nkunux nistgħu naraw is-subħija.  Isma' kif jgħidha din San Pawl fl-ittri lill-Efesin u lill-Korintin: 

"Il-bniedem naturali ma jilqax il-ħwejjeġ ta' l-Ispirtu ta' Alla; għalih huma kollha bluha, ma jistax 

jifhimhom, għaliex ħadd ma jista' jgħarrbilhom jekk mhux bl-Ispirtu (I Korintin 2:14). "Il-fehma 

tagħhom hi mdallma, maqtugħa mill-ħajja ta' Alla minħabba l-injoranza li għandhom u l-ebusija ta' 

qalbhom." (Efesin 4:18) 

Alla, permezz ta' Kristu, jagħtina li jgħammar fina l-Ispirtu Mqaddes tieghU. Pawlu lill-Korintin 

jgħidilhom, "Meta wieħed jingħaqad ma' Kristu, isir ħolqien ġdid; il-qadim għadda u daħal il-ġdid." (2 

Korintin 5:17) Li jkun mar huwa l-bniedem l-antik, jew il-bniedem naturali; waqt li l-bniedem il-ġdid 

ikun ġie, fi Kristu, għaliex, fi kliem San Pawl, "Tigdbux lil xulxin, intom li nżajtu l-bniedem il-qadim bl-

għemil kollu tiegħu, u lbistu l-bniedem il-ġdid, li jiġġedded dejjem skont ix-xbieha ta' min ħalqu u 

jikber fl-għerf." (Kolossin 3:9-10) 

U minn dan il-mod ġdid ta' kif inħarsu, minn din il-perspettiva ġdida, joħroġ il-frott, u dan il-frott 

huwa s-sliem, (fi kliem San Pawl: ), "s-sliem ta' Alla, sliem li jgħaddi *lilhinn minn+ kull ma l-moħħ 

jista' jifhem." (Filippin 4:7)  

Y2 Sliem Easterspirit Malti Sensiela-Sliem Ispirazzjoni-Nisranija nisrani Skrittura Vangelu trasformazzjoni "Maltese 

language" kontemplazzjoni contemplatio Alla Ġesù Kristu Kattolika Kattoliku frott frott-xieraq metanoia indiema viżjoni il-

post-f'qalbek bniedem-ġdid bniedem-il-ġdid skond-Alla qdusija bluha ebusija spirtu-Mqaddes sliem-ta'-Alla perspettiva-

ġdida bħal-Alla 

Script for ADVENT_A_3 Malti 

 

Y3 Sliem - Sliem tassew, u hena 

Imwegħdin ħwejjeġ tal -għageb fina.  Fejqan spiritwali,  maħfra, 

qawmien spiritwali.  U jwarrad id -deżert.  

Ġwanni l-Battista kien jippriedka lis-semmiegħa tiegħu li Alla ser jirrabja ma’ dawk li jkunu fuq it-triq 

il-ħażina. Iżda donnu ma kienx jaf li Alla jieħu l-iniżjattiva b'imħabba, imħabba li ssalva dawk li ma 

jistħoqqilhomx; kien Ġesù li urihulna, dan. 

Infatti Ġwanni l-Battista kien inkwetat mhux ħażin dwar Ġesù, għax Ġwanni kien jistenna li l-Messija 

kellu jeqred in-nies ħziena, imma Ġesù m'għamilx hekk. Ġesù għaraf lil Ġwanni bħala dak li witta t-

triq lil Ġesù. Iżda meta Ġwannikien maqful il-ħabs, bagħat messaġġiera jesprimu d-dubji tiegħu dwar 

Ġesù, Ġesù bagħthom lura għand Ġwanni wara li qalilhom isemmulu l-frott tal-ħidma pastorali ta' 

Ġesù, ħidma li wasslet fejqan u maħfra. Tahom ukoll din il-barka daqsxejn misterjuża: "Hieni hu min 

ma jitfixkilx minħabba fija!" (Mattew 11:6) 

Henjin aħna li ma nagħlqux qalbna għal Ġesù Kristu — mhux din it-tifsira ewlenija tal-kelma fidi? Li 

niftħu qalbna bħal wieħed li jafda. Il-ħidma pastorali ta' Ġesù ta' fejqan u maħfra turina, jekk inkunu 

irridu narawha din, illi meta niftħu qalbna għal Alla dan iwassal għal maħfra tal-għaġeb u fejqan tal-

għaġeb. Widnejn spiritwali jinfetħu. Dawk li spiritwalment huma mejtin iqumu. Dawk li huma 

spiritwalment foqra tinġibilhomil-bxara t-tajba. Ir-Renju t'Alla, dejjem viċin viċin, issa sar id-dar fejn 

ngħixu. 

Qed nikellmu dwar il-fejqan ġewwieni, l-għajnejn li jaraw ċar, il-milja tal-ħajja meta wieħed jgħixha fi 

Kristu, il-ħajja divina fid-dinja. Żmien ta’ sliem tassew, u hena. Forsi huwa dan illi l-Profeta Isaija, 

aktar minn 700 qabel Ġwanni u Ġesù, kien qed jirreferi għalih permezz ta' tixbieħa. 

Ħa jifirħu d-deżert u l-art maħruqa;  
ħa jifraħ ix-xagħri u jwarrad,  
ħa jwarrad bħar-ranġis. ... 
Imbagħad jinfetħu għajnejn l-għomja,  
jinfetħu widnejn it-torox.  
Imbagħad iz-zopp jaqbeż bħal għażżiela  
u lsien l-imbikkma jinħall bil-ferħ.  
Iva, igelgel l-ilma fid-deżert,  
[u x-xmajjar jiġru f'wied ix-xagħri.+ 
(Isaija 35:1,5-6). 

 

Y3 Sliem EasterSpirit sensiela-sliem Easterspirit Malti Sensiela-Sliem Ispirazzjoni-Nisranija nisrani Skrittura Vangelu 

trasformazzjoni "Maltese language" kontemplazzjoni contemplatio Alla Ġesù Kristu Kattolika Kattoliku Alla Ġesù Kristu fi-

Kristu kontemplazzjoni contemplatio maħfra fejqan ħelsien fejqan-spiritwali qawmien-spiritwali frott bxara-t-tajba deżert 

xagħri milja- tal-ħajja ħajja-divina igelgel ilma xmajjar  

Script for ADVENT_A_4 Malti 

 

Y4 Sliem - Twelid fis-sliem 

L-għoli u l -fond tagħna nfusna.  Imma m'aħniex tagħna nfusna!  

San Pawl ifakkarna dwar il-għoli u l-fond tagħna nfusna: "Jew ma tafux li ġisimkom hu tempju ta' l-

Ispirtu s-Santu, li jinsab jgħammar fikom, li għandkom minn Alla? Ma tafux li intom m'intomx 

tagħkom infuskom? " (1 Korintin 6:19). Il-jien tas-soltu, jew l-"ego" tagħna, miġbud li jagħti qima lill-

idoli (flus, setgħa, fama, kumdità, eċċ.). Iżda t-tempju huwa tempju t'Alla, u m'hemmx post tajjeb 

f'ħajjitna għalqima tal-idoli.  

Is-salmista jistaqsi:  
Min jista' jitla' fuq l-għolja tal-Mulej,  
min joqgħod fil-post imqaddes tiegħu? 
Min għandu jdejh indaf u qalbu safja,  
min ma jagħtix ruħu għall-frugħa,  
u anqas ma jaħlef bil-qerq. 
Dan ikollu barka mingħand il-Mulej,  
u l-ħlas li ħaqqu minn Alla, is-Salvatur tiegħu. 
Dan hu n-nisel ta' dawk li jfittxuh;  
li jfittxu 'l wiċċek, Alla ta' Ġakobb.  
(Salm 24:3-6) 
 

Fuq l-għolja tal-Mulej, fejn nidħlu fit-templu tal-Mulej, x'jiġri? Din il-mistoqsija tfisser: "x'jiġri fina, li 

aħna stess "it-tempju tal-Ispirtu s-Santu," meta nidħlu fit-Tempju? Li jiġri huwa li nwelldu lil Kristu, 

Alla-Magħna, Emmanu-el. Xi 750 sena qabel Kristu, Isaija għamel profezija, "Araw, ix-xebba titqal u 

tiled iben, u ssemmih Għimmanu-el." [Alla-magħna+ (Isaija 7:10-16) Fid-dinja tal-lum Fr John Main1 

jgħidilna li kull mument huwa mument ta' Kristu (ta' Alla-Magħna) jekk inkunu preżenti għall-

mument. Inwelldu lil Kristu, u nittrasmettuh, inwassluh, lill-oħrajn permezz tal-ħajja u l-ħidma 

tagħna. 

Inti, u jien, għandna sfida minn Alla li nagħżlu b'mod ħieles li nagħmlu r-rieda t'Alla. Meta bniedem 

jaċċetta, allura jiġri kif qal il-magħruf storiku Arnold Toynbee, "ir-rigal (lil kull bniedem) talli jkun irid 

ir-rieda t'Alla huwa li jsib ruħu meħud minn Alla ġo sħubija miegħU, u b'hekk issir il-ħidma kreattiva 

t'Alla2. Dan bla dubju ma jkunx xi proġett tal-jien tas-soltu tiegħi! 

                                                           
1
 - John Main OSB (1926–1982) was a Roman Catholic Benedictine monk and priest who presented a way of 

Christian meditation. 
2
 - Arnold J. Toynbee wrote, “The course of human history consists of a series of encounters between 

individual human beings and God in which each man or woman or child, in turn, is challenged by God to make 
his free choice between doing God’s will and refusing to do it. When Man refuses, he is free to make his 
refusal and to take the consequences. When Man accepts, his reward for willing what is the will of God is that 
he finds himself taken by God into partnership in the doing of God’s creative work.” 
http://www.brojed.org/commentary.php 

Din hija t-triq ta-paċi ġewwinija. Mhijiex il-paċi tagħna, imma l-Paċi tiegħU. Ġesù qal, "Jiena 

nħallilkom is-sliem; nagħtikom is-sliem tiegħi; ma nagħtihulkomx kif tagħtih id-dinja. Tħallux 

qalbkom titħawwad u anqas titbeżża'. " (John 14:27) 

 

Y4 Sliem Easterspirit Malti Sensiela-Sliem Ispirazzjoni-Nisranija nisrani Skrittura Vangelu trasformazzjoni Maltese-language 

kontemplazzjoni contemplatio Alla Ġesù Kristu Kattolika Kattoliku tempju-ta'-l-Ispirtu-s-Santu tempju-tal-Ispirtu-s-Santu 

jgħammar-fikom ego jien-tas-soltu idoli tempju-t'Alla muntanja-tal-Mulej għolja-tal-Mulej inwelldu-lil-Kristu Alla-Magħna 

Emmanuel Toynbee meħud-min-Alla john-Main nittrasmettuh inwassluh idejh-indaf post-imqaddes paċi-ġewwinija 

Lectionary Advent 2011 - Year A 

 

First Sunday of Advent Sunday (November 27, 2011) 

Isaiah 2:1-5 Psalm 122 Romans 13:11-14 Matthew 24:37-44  

Second Sunday of Advent  (December 4, 2011) 

Isaiah 11:1-10 Psalm 72:1-17, 18-19 Romans 15:4--9 Matthew 3:1-12  

Third Sunday of Advent (December 11, 2011) 

Isaiah 35:1-6,10 Psalm 146:6-10 James 5:7-10 Matthew 11:2-11 Luke 1:47-55  

Fourth Sunday of Advent  (December 18, 2011) 

Isaiah 7:10-14 Psalm 24:1-6, 17-19 Romans 1:1-7 Matthew 1:18-25 

 

 

 

---------- 

Għal aktar informazjoni ikteb imagine@maltanet.net. 

(c) EasterSpirit 2011   Il-videos u l-iscripts jistgħu jiġu ikkupjati u mxandrin.   

